
ცვლილებები კანონმდებლობაში 

 

1. საქართველოს „სპორტის შესახებ“ კანონში შევიდეს შემდეგი ცვლილება: 

 

კანონს დაემატოს შემდეგი რედაქციის მუხლი 221: 

 მუხლი 221. ყოფილი სპორტსმენის სახელმწიფო დახმარება 

„1. პროფესიონალი სპორტსმენი, რომელმაც მიაღწია 30 წლის ასაკს და 
რომელმაც დაამთავრა თავისი სპორტული კარიერა (შემდგომში „ყოფილი 
სპორტსმენი“) სახელმწიფოსაგან ყოველთვიურად მიიღებს შესაბამის 
ფინანსურ დახმარებასსახელმწიფო კომპენსაციის სახით („სახელმწიფო 
კომპენსაცია“),  

2. ყოფილ სპორტსმენზე სახელმწიფო კომპენსაციის გაცემის წესი და 
პირობები განისაზღვრება კანონით „სახელმწიფო კომპენსაციისა და 
სახელმწიფო აკადემიური სტიპენდიის შესახებ“. 

3. ყოფილ სპორტსმენზე სახელმწიფო კომპენსაციის დანიშვნაზე 
უფლებამოსილია სპორტის სფეროში მმართველობის ცენტრალურიორგანო.  

4. სახელმწიფო კომპენსაცია ყოფილ სპორტსმენს ენიშნება კანონით 
დადგენილ ვადაში. 
 

2. საქართველოს კანონში „სახელმწიფო კომპენსაციისა და სახელმწიფო 
აკადემიური სტიპენდიის შესახებ“ შევიდეს შემდეგი ცვლილებები და 
დამატებები: 

 

1. კანონის მე–4 მუხლს (ტერმინთა განმარტება) დაემატოს შემდეგი 
შინაარსის „კ1“ ქვეპუნქტი: 

კ1) ყოფილი სპორტსმენი – პროფესიონალი სპორტსმენი, რომელმაც 
მიაღწია 30 წლის ასაკს და დასრულებული აქვს თავისი სპორტული კარიერა. 
სპორტული კარიერა დასრულებულად ჩაითვლება თუ პირი აღარ ირიცხება 



ნაკრები გუნდის შემადგენლობაში და აღარ მონაწილეობს სხვადასხვა დონის 
შეჯიბრებაში,როგორც უცხოეთში, ასევე, საქართველოში. 

 

 

2. კანონის მე–5 მუხლში შევიდეს შემდეგი დამატებები: 

ა) მე–5 მუხლის 1–ლ პუნქტს დაემატოს შემდეგი შინაარსის „ვ“ ქვეპუნქტი: 

„ვ) სპორტული კარიერის დასრულება.“ 

ბ) მე–5 მუხლის მე–2 პუნქტს დაემატოს შემდეგი შინაარსის „ო“ 
ქვეპუნქტი: 

„ო) ყოფილ სპორტსმენებს“ 

3. კანონის მე–7 მუხლი ჩამოყალიბდეს  შემდეგი რედაქციით: 

 
„მუხლი 7. კომპენსაციის/სახელმწიფო აკადემიური სტიპენდიის მაქსიმალური 
ზღვარი 
 

კომპენსაციის/სახელმწიფო აკადემიური სტიპენდიის ოდენობა, გარდა 
ამკანონის მე-5 მუხლის მე-2 პუნქტის „მ“, „ნ“ და „ო“ ქვეპუნქტებით 
განსაზღვრულ კომპენსაციის მიმღებ პირებზე გასაცემი კომპენსაციის 
ოდენობისა, არ უნდა აღემატებოდეს 560 ლარს. 

4. კანონს დაემატოს შემდეგი შინაარსის 154 მუხლი: 

მუხლი154.ყოფილ სპორტსმენთა კომპენსაციის გაანგარიშება 

1. სახელმწიფო კომპენსაცია ენიშნება მხოლოდ იმ ყოფილ სპორტსმენს, 
რომელსაც უფროს ასაკში ოლიმპიურ, მსოფლიო და ევროპის 
ჩემპიონატებზე/თამაშებში(„საერთაშორისო შეჯიბრებები“),პირად ან გუნდურ 
პირველობაზე, ნაჩვენები აქვს წარმატებული შედეგი. ამ მუხლის 
მიზნებისათვის წარმატებულ შედეგად ითვლება შესაბამის საერთაშორისო 
შეჯიბრში, სულ მცირე,  მე–3 საპრიზო ადგილის დაკავება. 



2. სახელმწიფო კომპენსაციის მიღების უფლება აქვს იმ ყოფილ 
სპორტსმენს, რომელსაც წარმატებული შედეგი მოპოვებულიაქვს სპორტის 
ოლიმპიურ სახეობებში გამართულ საერთაშორისო შეჯიბრებებში. ამ კანონის 
მიზნებისათვის სპორტის ოლიმპიურ სახეობად მიიჩნევა სპორტის ის სახეობა, 
რომელიც შესულია ზაფხულისა და ზამთრის ოლიმპიური თამაშების 
პროგრამაში ან გააჩნია საკუთარი ოლიმპიური თამაშები. 

3. ყოფილი სპორტსმენი, რომელსაც წარმატებული შედეგი 
მოპოვებულიაქვს სპორტის არაოლიმპიურ სახეობებში გამართულ 
საერთაშორისო შეჯიბრებებში, სახელმწიფო კომპენსაციას მიიღებს შესაბამისი 
განახევრებული ოდენობით. 

4. სახელმწიფო კომპენსაციის მიღების უფლება აქვს, აგრეთვე, იმ 
ყოფილ სპორტსმენს, რომელსაც  წარმატებული შედეგი მოპოვებულიაქვს 
სპორტის ოლიმპიურ სახეობებში საბჭოთა კავშირის სახელით გამართულ 
საერთაშორისო შეჯიბრებებში.  

5. ამ კანონის მიზნებისათვის ევროპის ოლიმპიური თამაშები 
გათანაბრებულია ევროპის ჩემპიონატთან. 

6. სახელმწიფო კომპენსაცია ყოფილ სპორტსმენს ენიშნება შემდეგი 
ოდენობით: 

ა)  ოლიმპიურ თამაშებში წარმატებული შედეგისათვის: 
ა.ა.) 1–ლი ადგილის დაკავებისათვის – 700 ლარი; 
ა.ბ.) მე–2 ადგილის დაკავებისათვის – 600 ლარი; 
ა.გ.) მე–3 ადგილის დაკავებისათვის – 500 ლარი; 

ბ)  მსოფლიო ჩემპიონატზე წარმატებული შედეგისათვის: 
ბ.ა.) 1–ლი ადგილის დაკავებისათვის – 600 ლარი; 
ბ.ბ.) მე–2 ადგილის დაკავებისათვის – 500 ლარი; 
ბ.გ.) მე–3 ადგილის დაკავებისათვის – 400 ლარი; 

გ)  ევროპის ჩემპიონატზე წარმატებული შედეგისათვის: 
გ.ა.) 1–ლი ადგილის დაკავებისათვის – 500 ლარი; 
გ.ბ.) მე–2 ადგილის დაკავებისათვის – 400 ლარი; 
გ.გ.) მე–3 ადგილის დაკავებისათვის – 300 ლარი; 

 
7. სახელმწიფო კომპენსაცია ყოფილ სპორტსმენს ენიშნება სიცოცხლის 

ბოლომდე და გაიცემა ყოველთვიურად. 
8. იმ შემთხვევაში,თუ ყოფილმა სპორტსმენმა წარმატებას მიაღწია ამ 

კანონით გათვალისწინებულ ორ ან მეტ შეჯიბრზე ერთდროულად, მაშინ მას 



სახელმწიფო კომპენსაცია დაენიშნება მხოლოდ ერთი, ყველაზე უფრო მაღალი 
შედეგიდან გამომდინარე. 

9. იმ შემთხვევაში, თუ ყოფილი სპორტსმენი დასაქმდა საჯარო 
სამსახურში, იგი სახელმწიფო კომპენსაციას მიიღებს განახევრებული 
ოდენობით 

10. სახელმწიფო კომპენსაციის მიღების უფლების სხვა პირზე გადაცემა 
დაუშვებელია.  
 

საქართველოს პრეზიდენტი 

 


